
Horra hor "ezkertar" batzuk diotena. Ikastolak ugaltzen ari dirá 
Euskal Herria'n, Gipuzkoa'n batez ere; eta hori izurrite bat iruditzen 
zaie: ikastola horiek "burgesak" diralako.. . 

Jakiña, urte askotan, ikastolarik gabe egon gera, ez burgesik eta 
ez bestelakorik; eta gure "ezkertar" horiek ez dute ezer erreparatu. 
eta ez ezer salatu. Euskeraz hasi diranean erreparatu dute, eta burgesak 
dirala salatu. "Burgesak" batez ere komunismoaren zurikeria egiten ez 
dalako, Mosku'koa ala Pekin'goa aginduen arabera. 

Ez da harritzekoa: sasi-ezkertar "berri" horien ustez euskera bera 
"burgesa" ta i ta! Marx'en liburuetan ikasten omen da hor i . . . 

Garra aurretikako 'vasco" ezkertarrek vaticanismos aipatzen zuten: 
abertzaletasuna onartu eziña zan vaticanista, elizkoia, arrazazalea.. 
atzerakoia eta nik dakita zer gehiago, zalako. 

Gaur arrazoin horiek ez dute nunbait balio: gaurko abertzaleak, 
gazteak bereziki, ez dirá ez vaticanista, ex elizkoi, ez arrazazale eta ez 
atzerakoi. Beste aitzeki bat asmatu behar zan euskaldun berpiztea 
"ezker" (?) aldetik bondenatzeko, eskubi aldetik Kañoien birez kon-
denatua izan baita. Gaurko euskaltzale pizkundeak "ezkertar" horien 
lasaitasuna desegin egin du. Gaur internazionalismoa behar da (erde­
raz, jakiña). "Ezkertar" horiek euskal "txikikeriak" alde batera uztea 
nahiko luteke (erderaz!), eta bete-betean klase-buruka "hutsari" dagoz-
kion egiazko eginkizunetan murgiltzeko. Orain, beti atzerritar egon dan 
eta atzerritar dagoen alderdi baten aginduak beteaz, gure "ezkertar" 
horiek, sasi-marxismo baten itxurapean, jo-ta-ke ari dirá euskaldun 
ikastolen kor.tra: "las escuelitas vascas, las llamadas icastolas por los 
aberchales, son burguesas".. . 

Ideiarik burguesena, hain zuzen, erresumaren batasuna eta ikutu-
ezintasuna da. Eskolarik burgesenak, beraz, chauvinismo aren zerbitzarí 
diralako, ez dirá gure euskal ikastola herrikoiak, garñerako "escuela" 
eta "école" ofizialak baizik. Noi2tanik da erreboluziozale erresumaren 
alde eta nazioaren kontra egotea? Zein dirá '"burgesak": erresuma bur-
gesaren onetan eta mitoen zerbitzutan sortu ziran eskola arrotzak, ala 
herriaren hizkuntzan eta kuituran azkenean sortzen hasi diranak? 

Gure ikastolen burgeskeria salatzen dutenek, beste alderdi batetik. 
es dute sekulan gaitzetsi ez beste eskolen erdaltasuna, ez beren es-
kuindar pentsakera inperialista, eta ez maixuen arroztasun osoa. 

Gure herrixka txikietan, halere, japondar irakasleak gertatuko lira-
kean bezin atzerritar gertatu dirá euskeraz ez dakiten erdaldun mai-
xuak; baiña gure "ezkertarrak" ez dirá ohartu ere egin. Haurrak ez 
baitira beltzak Meaga'n edo Zaldibar'en.. . 

Ikastolak "burgesak" dirala esatea, bestalde, ez de egia. 
1) Euzkadi'ko burgesia (industriako gizonak, beraz, "sensu stricto") 

ez da ez ikastolen alde, ez ikastoletan sartua, eta ez horrelakorik ezer. 
Desclaux, Gondra, Echevarría, eta alakoak, ez dirá ikastolen bultzat-
zailleak, eta ez gutxiagorik ere. euzkadi'ko burgesia nagusiak ez ditu 
bere haurrak ikastoletara bidaltzen. Euzkadi'ko burgesia nagusia fran-
kista edo gaullista da. 

2) Ordainketaren aldetik, bigarrenik, gure ikastola ahul eta txi-
roak jazarri baiño lehenago, gure "ezkertarrek" beste anitz ikastetxe 
sala tu beharko lituzteke; et hori ez zaie burutik pasa, ikastetre ho-
rietan erderaz egiten baita. Gauza jakiña da, gaiñera, ikastola bat-
zutan ikasleek beren gurasoen diru-maillren arabera ordaintzen dutela; 
eta hortara, langille haur asko doala gaur ikasola "burges" horietara 

3) Ikaskaien aldetik, edozein eskola da gaur burgesago ikastolak 
baiño. Ikastoletan herria da ikaskaia, bere kuituran eta hizkuntzan; 
eta herri hori maitatzen erakasten da. Gaiñerakoetan, berriz, Estadua, 
erresuma, errespetatzen irakasten da, bere hortan, eta herriarekiko 
gorrotoa eta mespretxua erieten dirá, burgesiako buruzagiek 1789-etik 
gomendatu izan duten bezelaxe. 

Jakiña da ikastoletan gauza asko zuzendu behar dala; eta Euskal 
Herria'ren. eta euskaldun pertsonaren beraren, eskubideak garbikiago 
ezagutarazi beharko lirakeala; hau da: gure herria zein dan, eta dituen 
eskubideak zein diran, bai politikaz bai ekonomiaz. Hau ez da gaur-
gaurkoz guztiz konpontzerik; baiña andereñoek erantzukizun larria du­
te, eta ahalea kontutan har tu behar dute beren beterizuna. 

Baiña ikastoletan burgeskeria ez besterik ikusteak, españar chau-

vinismoa erakusten du funtsean. 
Marxismo izeneko partidu batzuk, bai gure herrian eta bai atze-

rrian, burgues chaucinismo "ezkertarrean" (??) erori izan dirá Arjelia' 
ko eta Kurdistan'go kasoak oso ezagunak dirá, azkenekoen artean. 

Gure "ezkertar" batzuk, hortaz, burgeskeria ikastoletan ez Deste­
tan saltzen dutelarik, noren esanetara eta agindupean jokatzen duten 
garbi erakusten dute, joko hori oso ezaguna baita mundu guzian. 

Konturatuko ahal gera bederen! 




